
Prvi razred 

 

1. Kako počinjemo svaki dobar posao? 

Svaki dobar posao počinjemo učenjem EUZE I BISMILLE. 
 

2. Euza i bismilla? 

Euzu billahi mineš-šejtanir-radžim to znači TRAŽIM ALLAHOVU ZAŠTITU OD 

PROKLETOG ŠEJTANA 

Bismillahir-rahmanir-rahim znači U IME ALLAHA, MILOSTIVOG SAMILOSNOG 
 

3. Ko nas uči u mektebu? 

U mektebu nas uči MUALLIM ILI MUALLIMA. 
 

4. Koja se dova uči za hajirli početak?  

Uči se RABBI JESSIR. Rabbi jessir znači: GOSPODARU, OLAKŠAJ A NE 

OTEŽAJ, GOSPODARU UPOTPUNI MI POSAO S DOBRIM! BOŽE USLIŠAJ! 
 

5. Kako se zove naša vjera? 

Naša vjera zove se ISLAM. 
 

6. Šta smo mi po vjeri? 

Mi smo muslimani i muslimanke. Muslimani vjeruju u Allaha i Poslanika 

Muhammeda, govore istinu i rade dobra djela. 
 

7. Šta je islam? 

Islam je vjera koju je objavio Allah, dž.š., preko svojih poslanika cijelom 

čovječanstvu. 
 

8. Šta znači islam? 

Islam znači POKORNOST ALLAHU DŽ.Š. 
 

9. Čime potvrđujemo svoju pripadnost islamu? 

Svoju pripadnost islamu potvrđujemo izgovaranjem KELIMEI-ŠEHADETA. 
 

10. Kako glasi kelimei-šehadet? 

EŠHEDU EN LAA ILAAHE ILLALLAH  

VE EŠHEDU ENNE MUHAMMEDEN ABDUHU VE RESULUHU 

To znači: 

VJERUJEM I IZJAVLJUJEM DA JE SAMO ALLAH BOG, 

VJERUJEM I IZJAVLJUJEM DA JE MUHAMMED ALLAHOV ROB I 

POSLANIK. 
 

11. Koji je islamski pozdrav? 

Islamski pozdrav je SELAM. On se naziva: ES-SELAMU ALEJKUM, a odgovara se 

VE ALEJKUMUS-SELAM. Može se dodati još: VE RAHMETULLAHI VE 

BEREKATUHU. 
 



12. Šta znači selam? 

Selam je pozdrav mira, a znači: NEKA JE NA VAS ALLAHOV MIR I 

BLAGOSLOV. 
 

13. Kad i gdje je rođen Muhammed, alejhis-selam? 

Rođen je u Mekki 12. Rebiul-evvela/20 aprila 571. godine.  
 

14. Kako mu se zvao otac a kako majka? 

Otac mu se zvao ABDULLAH,  a majka AMINA.  
 

15. U kojoj godini je Muhammed, a.s., postao POSLANIK? 

Poslanik je postao u 40. godini.  
 

16. Šta se kaže kada se spomene ime Muhammeda, a.s.? 

Kada spomenemo ime MUHAMMED, kažemo ALEJHISSELAM, što znači NEKA JE 

NA NJEGA ALLAHOV MIR. 
 

17. Kojoj strani Islam daje prednost? 

Islam daje prednost desnoj strani. Desnom rukom jedemo, desnu ruku i nogu prvo 

oblačimo, na desnoj stran spavam itd. 
 

18. Kada dajemo prednost lijevoj strani? 

Prvo svlačimo lijevi rukav, izuvamo lijevu cipelu, ulazimo u toalet i wc lijevom 

nogom. 
 

19. Koliko ima dinskih šarta? 

Dinskih šarta ima 33: 

- 6 IMANSKIH 

- 5 ISLAMSKIH 

- 4 ABDESKA 

- 3 TEJEMMUMSKA 

- 3 GUSULSKA 

- 12 NAMASKIH. 
 

20. Šta su to IMANSKI ŠARTI? 

Imanski šarti su temeljni islamskog vjerovanja. Ima ih 6. A to su: 

AMENTU BILLAHI- ja vjerujem u Allaha, dž.š. 

VE MELAIKETIHI- i Allahove meleke, 

VE KUTUBIHI- i Allahove Knjige- Objave, 

VE RUSULIHI- i Allahove poslanike, 

VEL-JEVMIL-AHIRI- i Sudnji dan, 

VE BIL-KADERI HAJRIHI VE ŠERRIHI MINELLAHI TEALA- i vjerujem da se 

sve događa Allahovom voljom i određenjem. 


